🔊 BAGAIMANA SAYA BOLEH GUNAKAN PIL ANTIVIRUS COVID-19 DENGAN SELAMAT?
S&J mengenai pelaporan kesan sampingan dan skim pampasan
[Arahan tentang Penggunaan Paxlovid untuk Pesakit dan Penjaga]
S1. Apa yang saya harus beritahu kepada penyedia penjagaan kesihatan sebelum mengambil Paxlovid?
J1. ①Sebelum anda ambil Paxlovid, beritahu kepada penyedia penjagaan kesihaan anda jika anda:
☑ada sebarang alahan
☑ada penyakit hati atau buah pinggang
☑hamil atau merancang untuk hamil
☑sedang menyusukan anak
☑mempunyai sebarang penyakit yang serius
②Maklumkan penyedia penjagaan kesihatan anda mengenai segala ubat-ubatan yang anda ambil.
③Beritahu kepada penyedia penjagaan kesihatan anda jika anda mengambil perancang keluarga hormon gabungan.
Anda harus gunakan kaedah perancang keluarga alternatif yang berkesan atau kaedah perancang keluarga sawar tambahan jika anda berkemungkinan hamil.
Jika anda mempunyai soalan tentang kaedah kontraseptif yang menepati keperluan anda, dapatkan nasihat dengan penyedia perubatan anda. 
S2. Bagaimana cara pengambilan Paxlovid?
J2. Paxlovid mengandungi ②jenis ubat, nirmatrelvir dan ritonavir, yang dibungkus bersama untuk kegunaan oral.
 -Ambil ②tablet pink nirmatrelvir dengan ①tablet putih ritonavir ②kali sehari (waktu pagi dan petang) selama ⑤hari. 
ambil kesemua ③ tablet pada masa yang sama untuk setiap dos. 
 -Jika anda mengalami penyakit buah pinggang, dapatkan nasihat penyedia penjagaan kesihatan anda. 
Anda mungkin memerlukan pelarasan dos.
S3. Apa langkah berjaga-jaga yang saya perlu lakukan jika mengambil Paxlovid?
J3. • Telan seluruh tablet. Jangan kunyah, patahkan, atau hancurkan tablet.
·Ambil Paxlovid dengan atau tanpa makanan.
·Jangan berhenti mengambil Paxlovid tanpa berbincang dengan penyedia penjagaan kesihatan anda, walaupun keadaan anda bertambah baik.
·Jika anda terlupa satu dos Paxlovid dalam tempoh kurang daripada 8 jam anda biasa mengambilnya, ambil segera apabila teringat.
·Jika anda  terlupa satu dos lebih daripada 8 jam, langkau dos yang tertinggal dan ambil dos seterusnya pada masa anda biasa mengambilnya.
·Jangan ambil ② dos Paxlovid pada masa yang sama.
·Jika anda mengambil ubat yang mengandungi ritonavir atau cobicistat untuk merawat Hepatitis C atau Human Immunodeficiency Virus (HIV), anda perlu teruskan pengambilan ubat anda seperti yang dipreskripsikan oleh penyedia penjagaan kesihatan anda.
·Berbincang dengan penyedia penjagaan kesihatan anda jika anda rasa keadaan anda tidak bertambah baik atau semakin teruk selepas ⑤ hari.
S4. Bagaimana sekiranya saya hamil atau menyusu badan?
J4. Tidak ada sebarang pengalaman merawat wanita yang hamil atau ibu yang menyusu badan dengan Paxlovid.
Untuk ibu dan bayi dalam kandungan, manfaat pengambilan Paxlovid mungkin lebih besar berbanding risiko rawatan.
. Jika anda hamil, bincang mengenai pilihan dan situasi khusus anda dengan penyedia penjagaan kesihatan anda.
 Anda disarankan supaya menggunakan perancang keluarga sawar yang berkesan atau tidak melakukan aktiviti seksual semasa mengambil Paxlovid.
Jika anda menyusu badan, bincang mengenai pilihan dan situasi khusus anda dengan penyedia penjagaan kesihatan anda.
S5. Bagaimana cara penyimpanan Paxlovid?
J5. Simpan tablet Paxlovid pada suhu bilik, antara 15°C hingga 30°C.
S6. Di mana saya boleh ketahui lebih lanjut tentang COVID-19?
J6. ①Tanya penyedia penjagaan kesihatan anda.
②Layari laman web Agensi Pencegahan dan Kawalan Penyakit Korea (KDCA) di https://www.kdca.go.kr
S7. Apa yang harus saya lakukan dengan baki ubat selepas saya mengambil dos saya atau apabila saya berhenti mengambil ubat?
J7. Secara asasnya, anda tidak akan mempunyai sebarang ubat yang berbaki. Jika ada ubat yang berbaki atas sebab seperti anda berhenti mengambilnya kerana kejadian buruk, anda perlu memastikan ubat tersebut dibuang dan tidak disimpan untuk kegunaan di masa akan datang.
 *(Penjualan secara haram) Hukuman penjara selama ⑤tahun atau denda sehingga KRW 50 juta
 *(Pengantaraan atau pengiklanan jualan haram) Hukuman penjara dengan kerja paksa selama ①tahun atau denda sehingga KRW 10 juta
<Penggunaan selamat>
S1. Apa langkah berjaga-jaga yang perlu saya lakukan sebelum mengambil Paxlovid?
J1. Baca Arahan Penggunaan Paxlovid untuk Pesakit dan Penjaga dengan teliti pada halaman terdahulu sebelum anda mengambil Paxlovid.
Semak perkara yang anda perlu maklumkan kepada penyedia penjagaan kesihatan anda.
S2. Apakah kesan sampingan yang boleh berlaku disebabkan Paxlovid?
J2. Kesan sampingan utama  yang diperhatikan melalui  ujian klinikal termasuklah perubahan deria rasa, cirit-birit, peningkatan tekanan darah, dan sakit otot, tetapi kebanyakannya bersifat ringan. 
S3. Adakah sebarang ubat-ubatan yang tidak boleh diambil bersama Paxlovid?
J3. Oleh sebab Paxlovid mungkin berinteraksi dengan ubat-ubatan lain, anda harus maklumkan kepada penyedia penjagaan kesihatan anda mengenai segala jenis ubat yang anda sedang ambil. 
 -Terutamanya, maklumkan kepada penyedia perubatan anda sebelum menggunakan Paxlovid jika anda mengambil sebarang ubat tanpa preskripsi yang mengandungi wort St. John (lihat Lampiran), yang digunakan untuk melegakan gejala menopaus seperti kecelaruan keresahan atau tekanan. 
 *Penyedia perubatan telah dibekalkan dengan maklumat berkenaan ubat-ubatan preskripsi yang tidak boleh diambil bersama Paxlovid semasa Semakan Penggunaan Ubat-ubatan (DUR).
[Lampiran] Ubat-ubatan tanpa preskripsi yang mengandungi wort St. John
1. Noiromin Tab., Yuyu Pharma
2. Minetrol Tab., Dongkook Pharmaceutical
3. Misieop Tab. Gold, Jungwoo Pharmaceutical
4. Simmian Tab., HLB Pharmaceutical
5. Everqueen Tab., Taiguk Pharmaceutical
6. S-Mi Tab., Vivozon Pharmaceutical
7. Yes Q Tab., Theragen Etex
8. GYNO-PLUS Tab., Jin Yang Pharmaceutical
9. Feramine-Q Tab., Dongkook Pharmaceutical
10. Hyperin Tab., Dongsung Pharmaceutical
11. Myeongwon Tab., Han Kook Shin Yak Pharmaceutical
12. Sense Up Tab., I-World Pharm
13. Cimesin Plus Tab., Young Poong Pharmaceutical
14. Areum Tab., Mirae Pharm
15. Esmonplus Tab., Samik Pharmaceutical
16. Jeil Ceramin Q Tab., Pharvis Korea
17. Perici Tab., Seoul Pharmaceuticals
18. Femisense Tab., Kwangdong Pharmaceutical
19. Femiyoung Tab., Bukwang Pharmaceutical
20. Hera Q Tab., Suheung
21. Hepilion Tab., DongKoo Bio & Pharma
22. Femin-up Tab., Il-yang Pharm
[Pelaporan Kesan Sampingan dan Skim Pampasan]
<Cara Melaporkan Kesan Sampingan>
Q1. Apa yang saya harus lakukan jika saya mengalami gejala yang disyaki berkaitan dengan kesan sampingan pengambilan Paxlovid?
A1. Hubungi penyedia penjagaan kesihatan yang memberikan preskripsi kepada anda untuk berunding mengenai kesan sampingan yang disyaki dan sebarang keperluan untuk menghentikan atau mengubah suai preskripsi anda.
 -Ikut arahan di bawah untuk melaporkan kesan sampingan kepada Institut Keselamatan Ubat dan Pengurusan Risiko Korea (KIDS) atau hubungi KIDS untuk khidmat rundingan di 1644-6223.
 *Saluran untuk melaporkan atau mendapatkan rundingan berkenaan kesan sampingan
☑Laporan dalam talian ke KIDS: kaers.drugsafe.or.kr
☑Rundingan melalui telefon dengan KIDS: 1644-6223
 *Arahan untuk melaporkan kesan sampingan
①Layari sistem KIDS untuk melaporkan kejadian buruk berkenaan ubat (kaers.drugsafe.or.kr)
②Klik tab untuk orang awam pada menu pelaporan kejadian buruk. 
③Masukkan maklumat bagi setiap item pada skrin.
Q2. Apa maklumat yang saya harus berikan semasa melaporkan kesan sampingan pengambilan Paxlovid?
A2. ☑Maklumat pesakit: jantina, umur, nama, dll.
 [Anda boleh pilih untuk berikan huruf pertama nama (cth.: Robin Hood → RH)]
☑Maklumat tentang kesan sampingan: gejala dan keterangannya (tarikh gejala bermula, gejala berhenti atau berterusan, dll.) 
☑Ubat yang disyaki menyebabkan gejala berlaku: nama produk (Paxlovid), tarikh pemberian, dll.
☑Maklumat pelapor: tarikh awal gejala dikenal pasti, nama pelapor dan maklumat perhubungan
 (nombor telefon atau alamat e-mel), dll.
*Maklumat pelapor dirahsiakan.
